
Ushbu to‘plamda “Pedagog” respublika ilmiy jurnaliga kelib tushgan 

maqolalar o‘rin olgan. Mazkur jurnalda zamonaviy ta’lim tizimini rivojlantirish 

jarayonida innovatsion ta’lim texnologiyalarini joriy etish va loyihalashtirish, 

integratsion ta’limni rivojlantirishda yo‘nalishlar bo‘yicha kreativ g’oyalar, 

takliflar va yechimlarni amalga oshirish maqsad qilib olingan. Mazkur jurnal 

materiallaridan OTM professor-o‘qituvchilari, akademik litsey va kasb-hunar 

kollejlari va umumta’lim maktab o‘qituvchilari, mustaqil tadqiqotchilar, 

magistrantlar, ilmiy xodimlar, iqtidorli talabalar hamda shu sohada ilmiy ish olib 

borayotgan tadqiqotchilar foydalaishlari mumkin. 

Eslatma! Jurnal materiallari to‘plamiga kiritilgan maqolalardagi raqamlar, 

ma’lumotlar haqqoniyligiga va keltirilgan iqtiboslar to‘g’riligiga mualliflar shaxsan 

javobgardirlar. 

BOSHLANG’ICH SINFLARDA ALGEBRAIK MATERIALLAR (SONLI IFODALAR, 

TENGLAMA VA TENGSIZLIK)NI O’QITISHNING MAQSADI VA VAZIFALARI 

 

Davlatova M. A. 

CHDPU o’qituvchisi 

Aminova O.Q. 

CHDPU talabasi 

 

Annotatsiya: ushbu maqolada hozirgi kunda dolzarb bo‘lgan boshlang‘ich sinflarda 

algebraik materiallar: ifoda, sonli ifoda,tenglamalar va tenglamalarni yechishni o‘rgatish 

bilan bog‘liq muammolar, dars jarayonidagi bolalarga mavzuni yetkazib berish qiyin bo‘lgan 

holatlarga yechim topish yo‘llari haqida fikr yuritilgan. 

Kalit so’zlar: algebraik materiallar, matematika, dars, tenglama, tengsizlik, sonli 

ifodalar, muammo, vazifa. 

 

Boshlang'ich sinf matematika kursiga algebraik elementlarni kiritishning maqsadi, 

o'quvchilarni son haqidagi, arifmetik amal haqidagi, matematik munosabat haqidagi 

rna'lumotlarni bolalar tasavvurida uyg'otish va ularga algebra elementlarini o'ganish 

uchun asos hosil qilishdir. Boshlang'ich sinflarda matematik ifodalar ya'ni sonli ifoda va 

o'zgaruvchili ifodalar haqidagi tushunchalarni shakllantirish bo'yicha reja asosida ish 

olib boriladi. Harfdan o'zgaruvchini ifodalovchi belgi sifatida foydalanish boshlang'ich 

sinf matematika kursida qaraladigan arifmetika nazariyasi masalalarini ongli, chuqur va 

umumlashgan holda o'zlashtirish maqsadlariga hizmat qiladi, keyinchalik o'quvchilarga 

o'zgaruvchi funksiya tushunchalari bilan tanishtirish uchun yaxshi tayorgarlik bo'ladi. 

Boshlang'ich sinflarda algebraik misollarni yechish uchun algebra qonun va 

qonuniyatlarga emas balki arifmetik qoidalarga asoslanadi. 

Sonli ifodalar. Sonli ifodalar mazmuniga ko'ra sonlardan tuzilgan bo'ladi. 

Sonlardan, amal belgilaridan va qavslardan tuzilgan ifodaga sonli ifoda deyiladi. Ya'ni 

3+7, 21:7, 5· 2-6, (20+5) · 4 -15 shunday misollarga sonli ifodalar deb ataladi. Shunga 

muvofiq ravishda sonli ifodaning qiymatini hisoblash amallar tartibi bo'yicha bajariladi: 

1)Agar sonli ifodada qavslar bo 'lmasa, uni bir-biridan qo 'shish va ayirish belgilari bilan 

ajraladigan qismlarga bo'lib, har bir qismning qiymati topiladi, bunda ko'paytirish va 

bo 'lish chapdan о'ngga qarab tartib bilan bajariladi; shundan keyin har bir qismni 

uning qiymati bilan almashtiriladi va qo'shish,ayirish amallarini chapdan о'ngga qarab 

tartib bilan bajarib, ifodaning qiymati topiladi. 2)Agar sonli ifodada qavslar bo'lsa, 

ifodaning chap va о’ng qavslar ichidagi va boshqa qavslar qatnashmagan qismlari 

olinadi 

Sonli tengsizliklar. Tartib munosabatiga asosiy misol qilib haqiqiy sonlar 

to'plamidagi «kichik» munosabati olinadi, bu munosabat (<) kabi belgilanadi. Bu 

munosabat qat'iy chiziqli tartib munosabati ekanligini, ya'ni bu munosabat 

nosimmetrik va tranzitiv ekanligini, shu bilan birga har qanday ikkita turli haqiqiy x va 

у sonlar uchun x < у yoki у < x munosabatlardan faqat va faqat bittasi bajarilishini 

isbotlash mumkin. So'ngra у - x > 0 bo'lgan holdagina x <у bo'lishini isbotlash mumkin. 

Bunda a > 0 va b > 0 lardan a + b>0 va ab>0 tengsizliklar kelib chiqadi. Sonli 

tengsizliklarning qaralgan xossalaridan uning qolgan hamma xossalarini chiqarish 

mumkin. 

3. Sonli ifodalarning tengligi va tengsizligi Ikkita sonli ifoda A va В berilgan bo'lsin. 

Bu ifodalardan A=В tenglik va A > B, A< В va shunga o'xshash tengsizliklarni 

tuzishimiz mumkin. Bu tenglik va tengsizliklar jumlalar bo'lib, ular rost yoki yolg'on 

bo'lishi mumkin. A va В ifodalar bir xil sonli qiymatga ega bo'lsa, A=В rost hisoblanadi. 

Masalan, 2+7=3•3 tenglik rost, chunki bu tenglikning chap va o'ng qismlari 9 ga teng. 

7+5=4•5 tenglik esa yolg'on, chunki uning chap qismi 12 ga, o'ng qismi 20 ga teng. 6:(2-

2) =5 tenglik ham yolg'on, chunki 6:(2-2) ifoda sonli qiymatga ega emas. Shuni eslatib 

o'tamizki, agar faqat natural sonlar to'plamini qarasak, 4-8+10 =2-3 tenglik yolg'on, 

chunki N to'plamda 4-8 ifodaning qiymati aniq emas. Biroq natural sonlar to'plamini 

kengaytirib va manfiy sonlarni kiritgandan keyin bu tenglik rost bo'ladi, chunki uning 

ikkalasi qiymati 6 ga teng. Sonli ifodalarning tenglik munosabati refleksivik, 

simmetfiklik va tranizitivlik xossalariga esa, ya'ni bu munosabat ekvivalent 

munosabatdir. 

Boshlang’ich sinf o'quvchilariga tenglamalarni yechishga o’rgatishda, ulardagi 

tenglama haqidagi tushunchalarini shakllantirish; ularning tenglama yechish usullari 

haqidagi bilim va ko'nikmalarini rivojlantirish; matematika darslarini hayot bilan 

bog'lagan holda ularning o'qishdagi faolligini oshirish va fikrlash qobiliyatini charxlash. 

Tenglama tushunchasi haqidagi bilimlarni qoidalarga tayanib, tahlil qilgan holda 

tenglama yechishga o'rgatish va misollar yorgamida mustahkamlashni amalga oshirish 

lozimdir. Dastlab, o'quvchilarga tenglamalarni tanlash usuli bilan yechishga doir 

mashqlar beriladi. Tenglamadagi noma'lum son "darcha" bilan ifodalanadi. Tenglik 

to'g'ri bo'lishi uchun "darchaga" qanday sonni qo'yish kerakligini o'quvchilardan 

so'raymiz va ular og'zaki topadilar, tekshirishni ham og'zaki bajaradilar ( 6+7=13; 12-

9=3; 16-9=7). Keyin tenglama atamasini noma'lum son ekanligini tushuntirib o'tamiz. 

Kerakli sonni tanlab, o'rniga qo'yganlaridau so'ng bunday tengliklar tenglamalar deb 

atalishini aytamiz. Ya'ni "tenglamani yechish degan so'z, x ning o'rniga qo'yganda 

tenglik to'g'ri bo'ladigan sonni topish" demakdir. O‘quvchilarga murakkab tenglamalar 

yechishning 

muammosiz variantini tushuntirishdan iborat. 

Xulosa qilib aytganda, boshlang‘ich sinflarda algebraik materiallarni o‘rganishni 

nazariy asoslari o‘quvchilarni kelajakda ziyrak, topqir va o‘z ustida ishlash 

ko‘nikmalarini berib, ularni katta sinflarga chiqqanlarida misol,masalalarni 

qiynalmasdan ishlashga poydevor bo‘lib,xizmat qiladi va oldiga qo‘ygan maqsadlari 

yo‘lida olg‘a intiladilar. I-IV sinflarda algebraik materialni o‘rgatishning asosiy vazifasi 

o‘quvchilarda sonli va harfiy ifoda, tenglama, tengsizlik, tenglama tuzish bilan 

masalalarni yechish, to‘g‘risidagi boshlang‘ich tushunchalar va tasavvurlarni puxta 

shakllantirishdan iboratdir. Bu shakllantirilgan tushuncha va tasavvurlar ta‘limning 

keyingi bosqichlarida, umuman, yoshlarning keyingi faoliyatida asos bo‘lib xizmat 

qiladi. Boshlang‘ich sinflarida algebraik materiallarni o‘rgatishda asosiy amaliy 

maqsadlar ko‘zda tutiladi, chunki tenglamalar, sonli va harfiy ifodalar xossalarini 

o‘rgatish, kerakli tasavvurlarni barpo etish, o‘quvchilarni misol va tenglamalarni 

hisoblashga doir amaliy masalalarni yechish uchun zarur bo‘lgan amaliy o‘quv va 

malakalar bilan qurollantirishga qaratilgan bo‘lishi lozim. Ko‘p uchrab turadigan 

algebraik atamalar bilan tanishtirish yuqori sinflarda o‘qishni muvaffaqiyatli davom 

ettirish uchun zarurdir. 

